
I Abw Hanifah (80— 150 Hijeah)

SIAPA-KAH ABU HANIFAH?

Nama pénoh-nya ia-lah Abu Hanifah An-Nu‘man
bin Thabit. Béliau ada-lah bangsa Farsi. Lahir di-
Kufah. Sa-orang saudagar kain yang térkénal déngan ké-
jujoran-nya di-bandar Kufah.

Mulai bglajar ‘Ilmu Figh kapada Hammad bin Abu
Sulaiman dan ménérima pélajaran Hadith dari ‘Ata’ bin
Abi Rabah, Abdullah bin Mubarak, Waki’ bin Jarrah
dan lain2 ‘ulama’ lagi. Sémpat bérjumpa déngan émpat
orang sahabat Rasulullah ia-itu Anas bin Malik dan
Abdullah bin Abi Aufa di-Kufah, Sahal bin Sa‘ad di-
Madinah dan Abu Tufail di-Makkah. Akan tétapi tidak
ada apa pun yang di-pélajari-nya dari méreka.

Dalam zaman pémérentahan Kérajaan bani Umaiyah
ia-itu zaman pémérentahan Khalifah Marawan bin
Muhammad télah pérnah béliau di-paksa ménjawat jawa-
tan kadzi. 'Tétapi oleh sébab béliau énggan ménérima-
nya, maka béliau di-pukul sa-banyak 110 rotan, pada
tiap2 hari 10 rotan. Akhir-nya béliau tidak juga mahu
ménérima. Keémudian béliau pun di-bebaskan. Sa-lain
dari itu Khalifah Abu Ja‘afar Al-Mansor ia-itu khalifah
kédua Keérajaan Bani Abbasiah juga mémaksa béliau
meénjawat jawatan khadzi tétapi béliau énggan méné-
rima-nya lalu béliau di-pénjarakan.

Béliau méninggal dunia pada tahun 150 Hijrah, ia-
itu pada tahun di-lahirkan Imam Shafi‘e. Sa-téngah ahli
s¢jarah méngatakan kéjadian ini bérlaku pada hari yang
sama; ia-itu hari kématian Imam Abu Hanifah itu-lah
hari kélahiran Imam Shafi‘e. Patut di-ingat kéistimewaan
Imam Abu Hanifah ia-itu sa-orang imam mujtahid yang
térkanan dalam gélanggang qias. Mazhab-nya ini lébeh
térkénal déngan sébutan “Mazhab Hanafi”.

PERKEMBANGAN MAZHAB HANAFL

+ Abu Hanifah mémpunyai bébérapa orang sahabat
yang kénamaan yang bértugas mémpérkémbangkan
péndapat2 mazhab-nya. Meéreka ada-lah juga bérguru
kapada-nya. Meéreka-lah yang bérusaha mémpérluaskan
daerah pérundangan dalam mazhab-nya itu. Antara
sahabat2-nya yang paling térkénal ia-la Abu Yusuf dan
Muhammad bin Hasan.

Mazhab-nya mula bérkémbang di-kota Baghdad
pada tahun 170 Hijrah, ia-itu dalam zaman pémeé-
rentahan Khalifah Harun Ar-Rashid khalifah kélima
Kérajaan Bani Abbasiah. Pérkémbangan itu bérmula
kétika Abu Yusuf békas murid-nya itu di-lantek oleh
baginda Harun Ar-Rashid ménjadi hakim négara. Kému-
dian mazhab-nya ini bérkémbang déngan maju-nya ka-
négéri Maghribi (Morocco) dan ka-Pulau Sicily. Di-
Mesir pula mazhab ini bérkémbang bérsaingan déngan
Mazhab Maliki dan Mazhab Shafi‘e. Kémudian térsibar
déngan luas-nya di-négéri India dan Turki.

Rengkas-nya mazhab ini di-anuti oleh sa-bahagian
umat Islam di-Iraq, Syria, India, Pakistan, Afghanistan,
Turki, Morocco dan Mésir. Jumlah péngikut-nya yang
térbésar sa-kali dalam dunia Islam ia-lah di-India,
ia-itu di-taksirkan ta’ kurang daripada 48 juta manusia.



[54]

SOALAN2:

1.

Apa-kah nama pénoh Imam Abu Hanifah ?
Apa-kah bangsa-nya dan di-mana-kah béliau di-lahirkan ?

Apa-kah kérja Imam Abu Hanifah sa-b&lum meénjadi imam
mujtahid ?

Kapada siapa-kah ia bérgurukan ‘Ilmu F igh?
Siapa-kah antara sahabat2 Rasulullah yang bérsémasa déngan
hidup-nya ?

Siapa-kah khalifah ya ng ményeksa béliau déngan pukulan
rotan? Apa-kah sébab béliau di-seksa ?

Siapa-kah dua orang sahabat-nya yang mashhor itu?
Téntang apa-kah téristimewa-nya Imam Abu Hanifah bér-
banding déngan imam2 mujtahid yang lain?

Di-mana-kah mazhab-nya ini mula bérkémbang ? Bila?

Di-mana-kah térdapat péngikut2 mazhab ini déngan banyak-
nya?

SIAPA-KAH IMAM MALIK ?

Nama pénoh-nya ia-lah Malik bin Anas bin Abi
‘Amir Al-Asbahi. Datok-nya ada-lah salah sa-orang
daripada sahabat Rasulullah.  Bgliau lahir di-Madinah.
Ada-lah di-katakan bahawa béliau di-kandongi ibu-nya
sa-lama tiga tahun baharu-lah di-lahirkan. Sangat bér-
sopan santun dan wara‘ pula. Oleh térlalu wara‘nya
ia ta’ méngéndérai binatang dalam kota Madinah walau
di-sa‘at béliau tua dan lémah. 'Ta’ akan mémbicharakan
Hadith Rasulullah sa-b&lum bérwudzu’ déngan tujuan
mémuliakan-nya. Ta’suka bérbual di-téngah jalan atau
sambil bérdiri.

Béliau juga sa-nasib déngan Imam Abu Hanifah
kérana mén&rima pényeksaan dari pehak pémeérentah atas
satu fatwa yang ta’ di-sétujui oleh pémérentah. Kétika
béliau bér‘umor lebeh kurang 54 tahun, wakil péméren-
tah bagi pehak Abu Ja‘afar Al-Mansor di-Madinah t&lah
meémérentah supaya ia di-seksa déngan pukulan chéméti
sa-banyak ta’ kurang daripada 60 kali kérana ménggluar-
kan satu fatwa ménggnai hukum chérai paksa yang mana
hukuman ini ta’ di-sétujui oleh pehak yang bérkuasa
itu. Tétapi béliau tétap tégas déngan péndapat-nya itu.

PERKEMBANGAN MAZHAB MALIKI.

Mazhab ini mula bérkémbang di-kota Madinah ia-
itu témpat tumpah darah péngasas-nya. Kémudian mén-
jalar ka-séluroh tanah Hijaz. Pérnah di-chadangkan
oleh Khalifah Harun Ar-Rashid untok di-jadikan maz-
hab résmi pgmérentahan-nya, tatapi ta’ méndapat pér-
s€tujuan dari Imam Malik séndiri. Kémudian mazhab
ini bérkémbang ka-Mésir hingga ka-masa Imam Shafi‘e

méngémbangkan mazhab-nya di-situ. Kétika itu-lah
térdapat tiga mazhab yang bérsaingan di-Mgsir ia-itu
Mazhab2 Hanafi, Maliki dan Shafi‘e. Kémudian mén-
jalar pula ka-Spain pada tabun 171 Hijrah. Pada masa
sékarang mazhab ini di-anuti oleh umat2 Islam di-Sa‘udi
Arabia, Morocco, Tunisia, Algeria, Tripoli, Lybia, Iraq
dan Pelastin.

SOALANZ2:
1. Térangkan kéistimewaan tingkah laku Imam Malik.

2. Apa sebab bé¢liau di-seksa oleh wakil pémérentah Abu Ja‘afar
Al-Mansor ?

3. Di-mana-kah mazhab ini mula bérkémbang ?

4. Di-mana-kah térdapat kébanyakan pénganut2 mazhab ini
dalam dunia Islam seékarang ?

5. Bila-kah Imam Malik méninggal dunia?

3. Mihammad Bin Hvis As-Shafi‘e
(150 = 204 Afijeah)

SIAPA-KAH IMAM SHAFI‘E?

Nama pénoh-nya ia-lah Muhammad bin Idris As-
Shafi‘e. Lgbeh térkénal déngan sébutan “Imam Shafi‘e.”
Bangsa Arab Quraish. Bértému kéturunan-nya déngan
Nabi Muhammad s.a.w. pada ‘Abdi Manaf. Di-lahirkan
di-Ghazzah, Pélastin dalam masa pémérentahan Abu
Ja‘afar Al-Mansor. Bgliau juga sa-nasib déngan Rasulul-
lah kérana ayah-nya wafat sédang ia dalam kandongan
ibu. Kétika bérusia baru dua tahun di-bawa oleh ibu-nya
bérpindah ka-Makkah, Di-Makkah méreka tumpang
hidup di-samping adek béradek.

Kétika maseh kéchil di-Makkah ia télah bérgaul
déngan Suku Huzail di-daratan (suku Arab yang palipg
faseh pértutoran-nya). Dari méreka-lah béliau bélajar
sastéra Arab dan pantun. Kétika usia-nya baharu sahaja
12 tahun sudah pun boleh ménghafadz Al-Qurin dan
mémbacha-nya déngan tutoran yang faseh.

Mula2 ia bérguru di-Makkah kapada sa-orang ‘alim
mufti Makkah ia-itu Muslim bin Khalid. Béliau méng-
hafadz sémua isi Kitab Al-Muwatta’ képunyaan Imam
Malik déngan fahaman yang sunggoh pula. Kémudian
pérgi pula ka-Madinah mémbacha-nya kapada Imam
Malik séndiri. Dari itu Imam Malik ada-lah guru béliau
dalam ‘Ilmu Figh Tslam. Déngan ini juga bérérti yang
Imam Malik itu guru béliau yang kédua.

Kémudian bgliau pérgi ka-Iraq. Di-sana béliau
télah bérbahath déngan ashab Abu Hanifah, antara-nya
Muhammad bin Hasan. Hasil dari itu bgliau di-akui
sa-bagai sa-orang yang bijak dalam ‘Ilmu Figh Islam.
Di-Iraq bzliau ménggluarkan fatwa bagi bérbagai2 ké ja-
dian dan di-ikuti oleh banyak juga péndudok2 Iraq. Ini-

lah tunas mula pérkémbangan Mazhab beliau di-Iraq.
Ségala fatwa béliau kétika bérada di-Iraq itu di-kumpul
oleh ashab-nya dan térkénal pula déngan fatwa “Mazhab
Qadim” atau “Mazhab Lama”.

Kémudian bégliau bérpindah pula ka-Mésir pada
tahun 198 Hijrah dan tinggal di-Fustat témpat tértégak-
nya Jami‘ ‘Amru Ibnul-‘As. Di-sini béliau méngéluar-
kan bérbagai2 fatwa pula. Ségala fatwa béliau dalam
masa bérada di-Meésir ini juga kémudian-nya di-kumpul
dan di-kénal déngan fatwa ‘“Mazhab Jadid” atau “Maz-
hab Baru”. Di-sini-lah juga béliau wafat dan di-kébumi-
kan.

(Pénérbit bérziarah ka-Mssjid Imam Shafi‘e di-Mesir.
Dalam mésjid ini-lah magam Imam Shafi‘e )

Antara kitab béliau yang di-anggap ménjadi asas
mazhab-nya ia-lah kitab “AlUm”. Béliau juga di-
anggap orang yang mula2 mémpérsémbahkan ““‘Ilmu
Usulul-Figh” (Principle of Islamic Law). ‘Iimu ini di-
tulis-nya dalam sa-buah kitab yang di-béri nama
“Ar-Risalah”.

PERKEMBANGAN MAZHAB SHAFI'E,

Mazhab ini pértama kali-nya bérkémbang di-Iraq
dan Mésir. Kémudian di-kémbangkan lagi oleh murid2-
nya meénandingi Mazhab Hanafi dan Maliki. Sa-chara
‘umum dapat di-katakan bahawa Mazhab Shafi‘e ini di-
anuti oleh orang2 Islam di-Mésir, Iraq, Sham, Hijaz,
Yaman, négéri2 Asia Téngah dan Képuluan Mglayu.

SOALAN2:
1. Apa-kah nama pénoh Imam Shafi‘e ? Apa-kah bangsa-nya ?
2. Di-mana-kah dia di-péranakkan dan bila ?
3. Di-mana-kah ia hidup pada masa kéchil ?
4. Apa-kah pélajaran yang t&lah di-pérolehi-nya dari Suku Huzail

di-daratan Makkah ?
Apa-kah kéistimewaan Suku Huzail ini bérbanding déngan
suku2 Arab yang lain ?

5. Siapa-kah guru-nya yang peértama dalam pélajaran “Ilmuy
Figh”? Siapa pula guru-nya yang kédua?

6. Apa-kah yang di-faham déngan pérkataan “Mazhab Qadim”?
Apa pula “Mazhab Jadid” itu?

7. Bila-kah ia bérpindah ka-Mésir dan di-mana-kah ja bértétap ?

8. Apa-kah nama kitab-nya yang di-anggap ménjadi asas bagi
mazhab-nya itu?

9. Apa-kah nama buku Ilmuy Usulul-Figh yang pértama kali
di-chipta-nya itu?

10. Apa-kah mazhab Figh Isam yang di-anuti oleh orang2

Melayu di-Séménanjong Tanah Melayu ?
Mazhab mana pula ds-anuti oleh orang2 India di-Tanah
Mélayu ini ?

SIAPA-KAH IMAM HANBALI?

Nama pénoh-nya ia-lah Abu Abdullah Ahmad bin
Hanbal Ash-Shaibani. Bérbangsa Arab. Di-kénal juga
déngan sébutan “Imam Hanbali”. Di-lahirkan di-
Baghdad. Sangat chéndérong kapada mémpélajari
Hadith. Di-hafadz-nya bératus ribu Hadith Rasulullah
déngan fahaman yang méndalam pula. Kérana ini
béliau di-kénal juga déngan gélaran “Imam Ahli Sun-
nah”. Lgbeh dari 40 ribu Hadith di-kumpul-nya dalam
énam jilid kitab-nya yang mashhor di-namakan “Al-
Musnad”. Kapada-nya bérguru dua orang imam Hadith
yang mashhor ia-itu Bukhari dan Muslim.

Dalam zaman hidup-nya timbul pula mushkilah
(Problem) Qurin itu bukan qadim. Sa-bgnar-nya mush-
kilah ini télah bértunas séjak zaman pémérentahan
Khalifah Al-Ma‘mun bin Harun Ar-Rashid. Meéngénai
ini béliau t&lah di-seret kapada Khalifah Mua‘tasim dan
di-paksa m&mbéri fatwa méngatakan bahawa'Al-Qurin
itu bukan gqadim. Béliau &nggan ménurut pérentah lalu
di-seksa hingga ta’sédar diri. Késakitan itu di-hidapi-
nya b&bérapa lama sa-b&lum béliau wafat. Pada tahun
241 Hijrah wafat-lah béliau di-Baghdad tanah tumpah
darah-nya.

PERKEMBANGAN MAZHAB HANBALIL

Mazhab ini térsibar déngan luas di-Baghdad dalam
abad kéémpat dan di-Mésir dalam abad kétujoh. Sa-
chara ‘umum dapat di-katakan bahawa mazhab ini tér-
dapat di-Iraq, Mésir, Sham dan Hijaz. Mazhab ini
tidak bagitu maju di-kalangah orang2 Islam di-bahagian
timor.

£60]

By
—

L61]

SOALAN2:
1. Apa-kah nama pénoh Imam Hanbali ?
2. Bila-kah bgliau di-lahirkan dan di-mana?
3. Apa-kah nama kitab Hadith-nya yang mashhor itu dan apa-kah
kandongan-nya ?
. Siapa-kah antara imam? Hadith yang bérguru kapada-nya ?
E{ 5. Méngapa-kah Khalifah Al-Mu‘tasim ményeksa-nya ?

Di-mana-kah t&rdapat pénganut2 mazhab-nya dalam dunia
Islam ini?

T

7. Bila-kah ia méninggal dunia?

SELESAI

